
Kirish. Endilikda  dunyoda  uglerodni  biogeokimyoviy  aylanma  harakat

zanjiri  ma’lum  darajada  ko‘pchilikka  aniq.  Vernadskiy  o‘z  zamonasida  yer

po‘stidagi termodinamik sharoitda barcha tabiiy uglerodli birikmalar turg‘un, agar

ular hayotdan asralsa deb juda to‘g‘ri fikr bergan. Albatta, Vernadskiy nomi bilan

biosfera,  geokimyo,  biogeokimyo,  noosfera  kabi  fanlar,  tushunchalar,  iboralar

bog‘liq. Ammo “pedosfera” tushunchasi A.A.Yarilov nomi bilan bog‘liq. 

Yarilov  o‘z  vaqtida  pedosfera  uglerodning  aylanma  harakatida  bir  qator

funksiyalarni bajaradi,  ya’ni  gumus va uning kislotalari  bilan mineral  moddalar



ta’siridan hosil bo‘lgan organomineral birikmalarni saqlaydi. Eng muhimi gumus

uchun  generator  rolini  ijro  etadi,  ya’ni  uni  shakllanishi  va  mineralizatsiyasiga

uchrashi uchun makon hisoblanadi. Aynan pedosferada sharoitga bog‘liq ravishda,

ya’ni  biogen  va  abiogen  sharoitlarda  gumus  va  uning  birikmalarini

translokatsiyasi, profil ichki qatlamlariga harakatini saqlanishi yuz beradi. 

Tadqiqot  metodologiyasi.  Ushbu  tadqiqot  ishlarini  olib  borishda

tuproqlarning  gumus  degradatsiyasi  va  sho`rlanish  jarayonlarini  baholash uchun

kompleks tadqiqot usullaridan foydalanildi, ya’ni olib borilgan dala va laboratoriya

tadqiqotlari  tuproqshunoslikda  umumiy  qabul  qilingan  standart  usullar  bo‘lib,

tadqiqotlarda  tuproqlarni  genetik  qatlamlariga  qarab  namunalar  olish,  geografik

taqqoslash, fizik-kimyoviy, agrokimyoviy va boshqa usullardan foydalanildi.

Taxlillar va natijalar. Tabiiy landshaftlarning tuproq qoplamida gumus bilan

bog‘liq bo‘lgan uglerod muvozanati ijobiy. Agrolandshaftlarda, agarda agrotexnik

tadbirlar to‘g‘ri tashkil etilmasa gumus miqdori u bilan bog‘liq bo‘lgan uglerod

miqdori  kamayib  boradi,  ya’ni  muvozanat  salbiy  bo‘lib  tuproq  unumdorligi

pasayadi. Shu bilan birga karbonatlar tarkibidagi uglerodni shartli ravishda litogen

deb qabul  qilish mumkin.  Gumus tarkibidagi  uglerodni  esa pedogen deb qabul

qilish  to‘g‘ri  bo‘ladi.  Bunga  isbot  va  dalillar  ham  kerak  emas,  chunki  gumus

uglerodini shakllanishi tuproq hosil bo‘lishi jarayoni bilan birga kechadi. Demak

gumus uglerodi pedogen hisoblanadi. Lekin karbonatlar tarkibidagi uglerodni o‘z

navbatida ikkiga, ya’ni pedogen va litogenga ajratib o‘rganish qiziqarli natijalarga

olib keladi. 

Bu borada  CaCO3,  MgCO3,  Na2CO3 larni tuproq hosil  bo‘lishi jarayonida

ham hosil bo‘lishini, hamda onalik jinsida, ya’ni litosferada ham bo‘lishini nazarda

tutsak karbonatlar tarkibidagi uglerodga litopedogen uglerod deyilishi  to‘g‘riroq

bo‘ladi. Hozirgi kunda buni ajratish juda qiyin ko‘rinadi. Kezi kelganda yana CO2

genezisiga  e’tibor  qaratib  ko‘raylik  ularni  bir  qismi  litogen,  ya’ni  litosferani

shakllanishiga,  vulqonlarga,  geyzerlarga  okeanlarga  bog‘liq  bo‘lsa,  bir  qismi

texnogen CO2 hisoblanadi, ya’ni bir qismi biogen hisoblanadi, demak tuproqdagi S

ning ham negizlarini ko‘rib chiqish ham alohida ilmiy-amaliy ahamiyat kasb etadi.



Tuproq g‘ovakliklarida karbonat angidridi tuproqni qattiq zarrachalari tomonidan

yutiladi, aniqrog‘i sorbsiyalanadi, ya’ni  CO2 katta qismi tuproq suvida eriydi va

karbonat kislotaga aylanib vodorod kationini donori bo‘ladi. Buni dissotsiatsiyasi

H2CO3↔2H++CO3
--- ko‘rinishida  bo‘ladi.  Demak  tuproq  eritmasida  vodorod

kationining konsentratsiyasi ortadi, natijada uning agressivligi oshadi. 

Buning oqibatida minerallar va kolloidlar tarkibidan asoslar ajralib chiqadi,

ya’ni  almashinish  reaksiyasi  sodir  bo‘ladi.  Natijada  Ca+++CO3
--→CaCO3

yo‘nalishida boshqa karbonatlar ham hosil  bo‘ladi.  Bunda qayd etilganidek Ca,

Mg, Na karbonatlari  hosil  bo‘lishi  mumkin.  Albatta karbonatlar  hosil  bo‘lishini

boshqa yo‘llari, ya’ni biogen, kimyoviy, biogeokimyoviy yo‘llari ham mavjud. Bu

yo‘llar  bilan  hosil  bo‘lgan  karbonatlar  pedogen  karbonatlar  deyiladi.  Bulardan

tashqari litogen karbonatlar ham mavjud bo‘lib ularga aksariyat xollarda FeCO3,

ZnCO3, CrCO3, CaCO3, CdCO3, MnCO3, va boshqalarni kiritish mumkin. Ammo

bular  ham sharoitga  bog‘liq  ravishda  pedogen  yo‘llar  bilan  ham hosil  bo‘lishi

mumkin. 

Shu  bois  karbonatlarga  pedolitogen  karbonatlar  deyish  ma’qul  ko‘rinadi.

Pedogen karbonatlar tuproq-iqlimiy sharoitga bog‘liq ravishda, xususan suv rejimi

bilan bog‘liq holda qator miqdoriy o‘zgarishlarga va transformatsiyalanishga yuz

tutadi. Jumladan CO2 ning parsial bosimi o‘zgarsa yangi hosil bo‘lgan karbonatlar

ko‘pincha  joyida  qoladi.  Yuvuvchi  suv  rejimida  karbonatlar  qisman  quyi

qatlamlarga  asosan  karbonatli-illyuvial  qatlamga  yuviladi  va

akkumulyatsiyalanadi.  Ko‘pincha  bu  jarayonlar  ta’sirida  tuproqdagi  karbonatlar

profil  bo‘yicha oz miqdorlarda qayta taqsimlanadi.  Xattoki ayrim xollarda, bazi

karbonatlar,  ya’ni  Na2CO3,  NaHCO3,  Ca(HCO3)2 yuvilib  tuproq profilidan sizot

suvlarigacha borishi mumkin. 

Bu nisbiy haqiqat. Ammo umuman tuproq karbonatlari bilan gumus miqdori

o‘rtasida bog‘lanish xususan korrelyatsion bog‘lanish gumusni o‘rtacha miqdori

1,33  %  variatsiya  koeffitsiyenti  78,9  %  o‘rtacha  kvadratik  chetlanish  1,05

bo‘lganda,  karbonatlarning o‘rta  arifmetik  qiymati  2,12  variatsiya  koeffitsiyenti

26,41 % o‘rtacha kvadratik  chetlanish  0,56 bo‘lgan taqdirda  ular,  ya’ni  gumus



bilan karbonatlar o‘rtasidagi korrelyatsion bog‘lanish salbiy bo‘lib -0,8 ni g2 esa -

0,64 ni tashkil qiladi. 

Bundan tashqari  misol  uchun quruq  to‘q tusli  bo‘z tuproqlarning o‘zida

gumus miqdori xar-xil, boz ustiga eng ustki 0-7 sm qalinlikdagi qatlamdan boshlab

gumus miqdorini kamayishi ularda onalik jinsdan o‘tish xususiyati ortib borishini

kuzatish mumkin. 

Ko‘rinib turibdiki gumusni kamligi, karbonatlarni ko‘pligi bu bo‘z tuproqlar

kamarida  va  cho‘l  mintaqasida  tuproq  hosil  qiluvchi  jarayonlarni  xarakterli

xususiyatlari qatoridan joy oladi. Keltirilgan ma’lumotlardan va hisob-kitoblardan

ko‘rinib turibdiki gumus uglerodi gumus kabi bo‘z va sug‘oriladigan o‘tloqi saz

tuproqlar profilida eng ustki qatlamlardan quyi tomon kamayib boradi, lekin onalik

jinsini bu borada roli ortib boradi. 

Tuproqlar  tarqalishi  kamari  nuqtayi  nazardar  karbonatlarni  chuqur  tomon

yuvilib borishini  kuzatish mumkin.  Bu holat  yaqqol 1A kesmada ajralib turadi.

Uglerodning biokimyoviy energiyasi bevosita tirik organizm bilan bog‘liq. Tirik

organizm esa gumus, ya’ni organizm uglerod manbai. 

Tuproqni  evolyutsiyasi  jarayonida  kimyoviy  birikmalarni  energetik  holati

ham o‘zgarib  boradi.  Birinchi  kesma  ma’lumotlariga  ko‘ra,  gumusli  qatlamida

gumus  miqdori  4,01%  bo‘lgan  taqdirda  karbonatlar  miqdori  3,81  %ni  tashkil

qilgan. 

1-jadval.
O‘tloqi saz tuproqlarida pedolitogen uglerod miqdorining o‘zgarishi

K
es

m
a 

t/r

C
hu

qu
rli

gi
,

sm

Gumus CO2-kar-
bonatlar C org C karb C-umumiy

Sk
ar

b,
%

ja
m

ig
a

ni
sb

at
an C karb

C org%
Onalik
jinsidan

o‘tgan, %
foizlarda

Sho‘rxok-qo‘riqxona

1A

0-3
3-40
40-70
70-120

Iz.
0,65
0,31
0,30

-
46,1
96,8
100

8,2
15,1
10,4
12,2

-
0,36
0,17
0,17

2,23
4,12
2,84
3,33

2,23
4,48
3,01
3,50

-
91,96
94,3
95,14

-
12,26
16,70
19,59

Monokultura-o‘g‘itlanmagan



2A

0-28
28-45
45-65
65-120

1,02
0,78
0,20
0,20

19,7
25,8
99,0
100

7,4
6,6
10,1
10,5

0,57
0,44
0,11
0,11

2,02
1,80
2,75
2,86

2,59
2,24
2,86
2,97

77,99
80,35
96,15
96,30

3,54
4,09
25,0
26,0

Monokultura+NPK

3A

0-28
28-45
45-65
65-120

1,09
0,89
0,31
0,28

25,7
31,5
90,0
100

6,5
6,2
9,8
10,4

0,61
0,50
0,17
0,16

1,77
1,69
2,67
2,84

2,38
2,19
2,84
3,00

74,37
77,17
94,01
94,67

2,90
3,38
15,70
17,75

Monokultura+NPK+10 t/ga organik o‘g‘it

4A

0-28
28-45
45-65
65-120

1,33
1,30
1,40
0,30

22,6
23,1
75,0
100

6,1
5,9
9,1
10,6

0,74
0,73
0,22
0,17

1,66
1,61
2,48
2,88

2,40
2,34
2,70
3,05

69,17
68,80
91,85
94,43

2,24
2,20
11,27
16,94

Natijada  organik  uglerod  2,24  bo‘lganda  karbonatlar  uglerodi  1,03  %ni

umumiy uglerod esa 3,27 % ni tashkil qilgan holda karbonatlar uglerodi umumiyga

nisbatan 31,5 % ga yetgan, ya’ni umumiyni deyarli 1/3 hissasiga teng.

Shunga  yaqin  holatlar  keyingi  qatlamda,  ya’ni  7-17  sm  ham  kuzatiladi.

Lekin  umumiy holatda  tuproq kesmasi,  ya’ni  profili  chuqurlashib borgan sayin

karbonatlar uglerodining ulushi ortib organik uglerod ulushi kamayib boradi. Bu

qonuniyat  keyingi  kesmalarning  tuproqlariga  ham  taalluqli  bo‘lib,  nisbatan

kuchliroq ustki qatlamlarida namoyon bo‘ladi. 

Jumladan to‘q tusli bo‘z tuproqlarni 0-8 sm qatlamida organik uglerod 1,12

% bo‘lganda karbonatlar uglerodi 1,62 % yoki umumiy uglerodni 59,1 %ni tashkil

qiladi. Sug‘oriladigan o‘tloqi saz tuproqlarining haydov qatlamida organik uglerod

0,75 %, karbonatlar uglerodi esa 1,65 %, ya’ni deyarli 2 barobar ko‘p, natijada

karbonatlar tarkibidagi uglerod ulushi 68,7 % ni tashkil qilgan.Yana shuni qayd

etish kerakki  0-7 sm qatlamda organik uglerod karbonatlar  uglerodiga nisbatan

deyarli  ikki  barobardan ko‘p,  lekin cho‘l  mintaqasini  sug‘oriladigan o‘tloqi  saz

tuproqlarida  bu  ko‘rsatkich  boshqacharoq,  ya’ni  karbonatlar  uglerodi  deyarli  2

barobar ko‘p ekanligini  ko‘rish qiyin emas.  Cho‘l  mintaqasining sug‘oriladigan

o‘tloqi  saz  tuproqlarida  karbonatlar  uglerodi  ulushi  bo‘z  tuproqlarga  qaraganda

nisbatan yuqori ko‘rinishga ega.

1-rasm: O`g`itlash turi va agrotexnologiyalarni organik uglerodni o`zgarishiga ta`siri

Bu  holat  keyingi  variant,  ya’ni  4A  tuproqlarida  bundan  ham  yaxshiroq

ko‘rinadi  (jadval-1).  Yana  shuni  qayd  etish  kerakki  0-7  sm  qatlamda  organik

uglerod karbonatlar uglerodiga nisbatan deyarli ikki barobardan ko‘p, lekin cho‘l

mintaqasini sug‘oriladigan o‘tloqi saz tuproqlarida bu ko‘rsatkich boshqacharoq,

ya’ni karbonatlar uglerodi deyarli 2 barobar ko‘p ekanligini ko‘rish qiyin emas.

Yuqoridagilardan kelib chiqib shuni aytish mumkinki qo‘riq holatdagi to‘q tusli

bo‘z tuproqlarning mexanik tarkibi va joylashgan  joyiga bog‘liq ravishda gumus

miqdori tuproq kesmasini ustki 0-7 (8) sm qatlamlarida 9-20 % miqdoridagi onalik

jinsiga bog‘liq ravishda hosil bo‘ladi. Sug‘oriladigan o‘tloqi saz tuproqlarida bu

ko‘rsatkich haydov qatlamida 22,6  % ni  tashkil  qiladi.  Gumus hosil  bo‘lishida

o‘rganilgan tuproqlarda tuproqni ustki qatlamlaridan quyi qatlamlar tomon onalik

jinsini roli ortib boradi.

Organik  uglerod  bilan  karbonatlar  uglerodining  umumiy  miqdorlari

o‘rganilgan tuproqlarda deyarli bir xilda 2,32-3,37 % miqdorlarda tebranadi. Bo‘z

va sug‘oriladigan o‘tloqi saz tuproqlarining onalik jinslarida organik uglerod 0,17-

0,22 %, mineral uglerod esa kutilganidek deyarli bir xilda 2,56-2,85 % atrofida

tebranadi. Mineral uglerodning miqdori onalik jinslarda umumiy uglerodning 92,1-

94,4 % tashkil qiladi.



Xulosa  va  tavsiyalar.  Ushbu  tadqiqot  ishidan  olingan  natijalar  asosida

aytish  mumkinki  xozirgi  kunda  qishloq  xo`jaligi  jadal  rivojlanishi,  o`g`itlarni

qo`llash  qoidalari  va  talablarini  ilmiy  asoslangan  xolda  boshqarilishi  tuproq

degradatsiyasini oldini olish uchun juda zarur ekanligini ko`rsatadi. tajribalarimiz

shuni ko`rsatadiki surunkali NPK va 10 t/ga organik o‘g‘it qo‘llanilganda gumus

va  azotni  defitsit  holati  saqlandi  va  o‘g‘itsiz  nazorat  variantga  nisbatan

akkumulyatsiya  jarayoni  kuzatildi.  Tuproqning  potensial  energiyasi,  xususan

gumusni  energiyasi  dinamik  modelni  eslatadi.  Ushbu  tuproqlarda  2  xildagi

elementar tuproq hosil  qiluvchi jarayonlar nomoyon bo‘ladi.  Ularning birinchisi

tuproq sho‘rlanishi jarayonida bo‘lsa ikkinchisi sho‘rsizlanish jarayonida. 

Gumus  akkumulyatsiyasini  rivojlanishi  bir  paytning  o‘zida  tuproq  uning

energiyasini  oshirib  sho‘rlanish  jarayonini  pasayishiga,  suvda  jadal

migratsiyalanuvchi  ionlarning  kamayishiga  olib  keladi. Olingan  ma`lumotlarga

asoslanib fermer va dexqonlar uchun quyidagicha tavsiyalar berish mumkin, kuzgi

xaydov  oldidan  yarim  chirigan  organik  o`g`itlarni  qo`llash,  qishloq  xo`jalik

chiqindilarini  chirishni  jaddallashtirish  uchun  maydalash  maydondagi  asosiy

xaydov  qatlamidagi  nam  saqlash,  suv  o`tkazuvchanlik,  aeratsiyasi  kabi  zarur

sharoitlarni yaxshilashda yetakchi o`rin tutadi.

